ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2020թվականի օգոստոսի 25-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԳՀԱՊՁԲ-20-9/36»
ՀՀ պաշտպանության նախարարության կարիքների համար` «Բժշկական սարքերի» ձեռքբերման նպատակով կազմակերպված «ՀՀ ՊՆ-ԳՀԱՊՁԲ-20-9/36» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 24.08.2020թ. թվով երկու հարցադրումները և դրանց վերաբերյալ 25.08.2020թ. տրամադրված պարզաբանումները`

         Հարցադրում N 1`
Դոնորական արյան բաղադրամասերի պատրաստման ցենտրիֆուգա

1. Ցենտրիֆուգի բնութագրում պահանջվում է.  <<… սեղանի վրա տեղադրվող ցենտրիֆուգա>>: 

Ցանկանում ենք տեղեկացնել, որ արյան բանկի ցենտրիֆուգները որպես կանոն տեղադրվում են գետնին, քանի որ դրանք ունեն մեծ հզորություն և մեծ չափերի կողովային ռոտորներ, որպեսզի ցենտրիֆուգեն մինչև 3000 մլ ծավալի ամբողջական արյուն (մինչև 8 դոնացիաների արդյունքում ստացված ամբողջական արյան տոպրակներ): Դրանից բացի ցնտրիֆուգը պետք է ունենա սառնարանային բաժին, որը նույնպես ունի մեծ հզորություն և ծավալ: Եվ տեղադրել այս ամենը սեղանի վրա ոչ միայն արդյունավետ չէ, այլև շատ վտանգավոր է, քանի որ անգամ կողովները լավագույնս հավասարակշռելու դեպքում այս հզոր ցենտրիֆուգները՝ արագություն հավաքելիս, ունեն որոշակի պարտադիր տատանումների (ռեզոնանսային) միջակայք:

Ակնհայտ է, որ այս ոչ ստանդարտ բնութագիրն ընտրվել է ոչ թե մի քանի արտադրողների արյան բանկի ցենտրիֆուգների ուսումնասիրության արդյունքում այլ որոշակի արտադրողի լաբորատոր (բայց ոչ արյան բանկի) բազմաֆունկցիոնալ հզոր ցենտրիֆուգի որոշակի մոդելի բնութագրի հիման վրա, որը ենթադրվում է օգտագործել արյան բանկի համար:

Այսպիսով խնդրում ենք ճշտել, որ բնութագրի այս կետը չի արգելում գետնին տեղադրվող մոդելի մատակարարումը:

2. Ցենտրիֆուգի բնութագրում պահանջվում է.  << Պտույտի առավելագույն հաճախությունը՝ առնվազն 6000 պտ/րոպ>>: 

Ցանկանում ենք տեղեկացնել, որ արյան բանկի ցենտրիֆուգները որպես կանոն ունեն պտտման հաճախականություն մինչև 5000 պտ/րոպ, քանի որ իրականում ամբողջական արյունից արյան բաղադրամասեր պատսատելու ժամանակ մինչև 5000 պտույտ արագությունը առավել քան բավարար է: Այս բնութագրի արժեքի պահանջը 1000 պտ/րոպ-ում ավելացնելու արդյունքում մենք պրակտիկորեն չենք լավացնում արյան բանկի ցենտրիֆուգի աշխատանքային բնութագիրը, սակայն զգալիորեն բարձրացնում ենք դրա գինը: Քանի որ 3000 մլ ծավալով արյան տոպրակները լրացուցիչ 1000 պտ/րոպ-ում պտտեցնելու համար կպահանջվի էականորեն ավելի հզոր շարժիչ և ավելի դիմացկուն կողովային ռոտոր:

Ակնհայտ է, որ այս ոչ ստանդարտ բնութագիրն ընտրվել է ոչ թե մի քանի արտադրողների արյան բանկի ցենտրիֆուգների ուսումնասիրության արդյունքում այլ որոշակի արտադրողի լաբորատոր (բայց ոչ արյան բանկի) բազմաֆունկցիոնալ հզոր ցենտրիֆուգի որոշակի մոդելի բնութագրի հիման վրա, որը ենթադրվում է օգտագործել արյան բանկի համար:

Այսպիսով խնդրում ենք ճշտել, որ բնութագրի այս կետը չի արգելում առնվազն 5000 պտ/րոպ հաճախականություն ունեցող մոդելի մատակարարումը:

Պարզաբանում N 1`
Հարգելի գործընկեր, Ձեր կողմից ներկայացված հարցմանն ի պատասխան հայտնում ենք, որ պահանջվող ցենտրիֆուգայի տեխնիկական բնութագիրը կազմվել է ելնելով այն կարիքից, որի բավարարման համար նախատեսվում է իրականացնել տվյալ ապրանքատեսակի գնումը: Մասնավորապես.

1. Պահանջվել է սեղանի վրա դրվող ցենտրիֆուգա, քանի որ, այն նախատեսվում է կիրառել նաև դաշտային պայմաններում ծավալվող հոսպիտալում, որտեղ հարթ հատակի բացակայության պատճառով հնարավոր չի լինելու ցենտրիֆուգան տեղադրել հատակին` հետևաբար հատակին տեղադրվող մոդելները ընդունելի չեն:
2. Պահանջվել է պտույտի առավելագույն հաճախությունը առնվազն 6000պտ/րոպե` հետևաբար 5000 պտ/րոպե հաճախություն ունեցող մոդելները ընդունելի չեն:

           Հարցադրում N 2`
Հարգելի գործընկեր,

ՀՀ ՊՆ-ԳՀԱՊՁԲ-20-9/36 ծածկագրով մրցույթի 3-րդ չափաբաժնի վերաբերյալ խնդրում եմ պարզաբանել՝

1. Չափորոշիչում նշված է՝ "Պտույտի առավելագույն հաճախությունը՝առնվազն 6000 պտ/րոպ'': Սա ցենտրիֆուգայի առավելագույն արագությունն է: Սակայն տարբեր տեսակի ռոտորի դեպքում անհրաժեշտ է լինում տարբեր արագություն (RPM) և կենտրոնախույս ուժ (RCF): 

Խնդրում եմ հայտնեք ցենտրիֆուգայի անհրաժեշտ արագությունը (RPM) և կենտրոնախույս ուժը (RCF) 4 x 750 մլռոտորի տեղադրման դեպքում:
2. Չափորոշիչում նշված է՝ "ցենտրիֆուգայի խցիկում ջերմային դիապազոնը՝առնվազն 0-40C":

Խնդրում եմ հայտնեք՝ խցիկի ջերմաստիճանը պետք է լինի 0-ից - (մինուս) 40C թե 0-ից + (պլյուս) 40C:

Պարզաբանում N 2`
Հարգելի գործընկեր, Ձեր կողմից ներկայացված հարցմանն ի պատասխան հայտնում ենք, որ   պահանջվող ցենտրիֆուգայի տեխնիկական բնութագիրը կազմվել է ելնելով այն կարիքից, որի բավարարման համար նախատեսվում է իրականացնել տվյալ ապրանքատեսակի գնումը: Մասնավորապես.

1.  Տեխնիկական բնութագրում հստակ նշված է 4x750մլ ռոտորի տեղադրման դեպքում առնվազն 6000պտ/րոպե առավելագույն հաճախության պահանջը: Կենտրոնախույս ուժի վերաբերյալ տեխնիկական բնութագրում տեղեկություններ չկան, քանի որ այդ ցուցանիշը փոփոխական է կախված տեղադրված ռոտորի տրամագծից, պտտման արագությունից և ցենտրիֆուգվող արյան ծավալից (քաշից):

2. Տեխնիկական բնութագրում հստակ նշված է ցենտրիֆուգայի խցիկում ջերմային դիապազոնը՝ առնվազն 0-40C, ինչը ենթադրում է առնվազն 0-ից մինչև +40 ջերմային դիապազոնի ապահովում: 

«ՀՀ ՊՆ-ԳՀԱՊՁԲ-20-9/36»  ծածկագրով գնման ընթացակարգի գնահատող հանձնաժողով
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԳՀԱՊՁԲ-20-9/36»  ծածկագրով գնահատող հանձնաժողովի քարտուղար Ա. Մաղաքյանին:  
Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։

